
Incipit

V. Domine labia mea aperies.
R. Et os meum annuntiabit laudem tuam.
V. Deus in adiutorium meum intende.
R. Domine, ad adiuvandum me festina.
4L |V. Gloria Patri, et Filio, * et Spiritui Sancto.
R. Sicut erat in principio, et nunc, et semper,
* et in saecula saeculorum. Amen. Alleluia.

Invitatorium
Ant. Christus natus est nobis:
Venite adoremus.
[Psalmus 94]
Venite, exsultemus Domino,
iubilemus Deo, salutari nostro:
praeoccupemus faciem eius in confessione,
et in psalmis iubilemus ei.
Ant. Christus natus est nobis:
Venite adoremus.

Quoniam Deus magnus Dominus,

et Rex magnus super omnes deos,

quoniam non repellet Dominus plebem suam:
quia in manu ejus sunt omnes fines terrae,

et altitudines montium ipse conspicit.

Ant. Venite adoremus.

Quoniam ipsius est mare, et ipse fecit illud,

et aridam fundaverunt manus eius
enite, adoremus, et procidamus ante Deum:
# [ploremus coram Domino, qui fecit nos,

quia ipse est Dominus, Deus noster;

nos autem populus eius, et oves pascuae eius.

Ant. Christus natus est nobis:

Venite adoremus.

4L |Gloria Patri, et Filio, et Spiritui Sancto.
Sicut erat in principio, et nunc, et semper, et in
saecula saeculorum. Amen.
Ant. Venite adoremus.
Christus natus est nobis:
Venite adoremus.

Hymnus Guillaume Dufay
1.
Iesu Redemptor omnium,
Quem lucis ante originem
Parem paternae gloriae
Pater supremus edidit.
2.
Tu lumen, et splendor Patris,
Tu spes perennis omnium,
Intende quas fundunt preces
Tui per orbem famuli.
3.
Memento, rerum Conditor,
Nostri quod olim corporis,
Sacrata ab alvo Virginis
Nascendo, formam sumpseris.
4.
Hic presens testatur dies,
Currens per anni circulum,
Quod solus e sede Patris
Mundi salus adveneris.
5.
Hunc astra, tellus, aequora,
Hunc omne quod coelo subest,
Salutis Auctorem novae
Novo salutat cantico.

6.

Nos, quoque qui sancto tuo
Redempti sanguine sumus

Ob diem Natalis tui

Hymnum novum concinimus.
7.

[4L JTesu, tibi sit gloria,

Qui natus es de Virgine,

Cum Patre, et almo Spiritu,

In sempiterna saecula.

Amen.

In I. Nocturno

Ant. Dominus dixit * ad me: Filius meus es tu,
ego hodie genui te
[Psalmus 2]
1 Quare fremuerunt Gentes: @ * et populi
meditati sunt inania?
2 Astiterunt reges terrae, et principes
convenerunt in unum
* adversus Dominum, et adversus Christum eius.
3 Dirumpamus vincula eorum: * et proiiciamus
a nobis iugum ipsorum.
4 Qui habitat in caelis, irridebit eos: * et Dominus
subsannabit eos.
5 Tunc loquetur ad eos in ira sua, * et in furore
suo conturbabit eos.
6 Ego autem constitutus sum Rex ab eo super
Sion montem sanctum eius, * praedicans
praeceptum eius.
7 Dominus dixit ad me: * Filius meus es tu, ego
hodie genui te.
8 Postula a me, et dabo tibi Gentes hereditatem
tuam, * et possessionem tuam terminos terrae.
9 Reges eos in virga ferrea, * et tamquam vas
figuli confringes eos.
10 Et nung, reges, intelligite: * erudimini, qui
judicatis terram.
11 Servite Domino in timore: * et exsultate ei
cum tremore.
12 Apprehendite disciplinam, nequando irascatur
Dominus, * et pereatis de via iusta.
13 Cum exarserit in brevi ira eius:
37| * beati omnes qui confidunt in eo.
4L [14 Gloria Patri, et Filio, * et Spiritui Sancto.
15 Sicut erat in principio, et nunc, et semper,
FE|* et in saecula saeculorum. Amen.
Ant. Dominus dixit * ad me: Filius meus es tu,
ego hodie genui te

Ant. Tamquam sponsus * Dominus procedens de
thalamo suo

[Psalmus 18]
1 Caeli enarrant gloriam Dei: * et opera manuum
eius annuntiat firmamentum.

2 Dies diei eructat verbum, * et nox nocti indicat
scientiam.
3 Non sunt loquelae, neque sermones, * quorum
non audiantur voces eorum.
4 In omnem terram exivit sonus eorum: * et in
fines orbis terrae verba eorum.
5 In sole posuit tabernaculum suum: * et ipse
tamquam sponsus procedens de thalamo suo:
6 Exsultavit ut gigas ad currendam viam,
* a summo caelo egressio eius:
7 Et occursus eius usque ad summum ejus:
* nec est qui se abscondat a calore eius.
8 Lex Domini immaculata, convertens animas:
@*tcstimonium Domini fidele, sapientiam
praestans parvulis.
17 Gloria Patri, et Filio, * et Spiritui Sancto.
18. Sicut erat in principio, et nunc, et semper,
FE|* et in saecula saeculorum. Amen.
Ant. Tamquam sponsus * Dominus procedens de
thalamo suo

Ant. Diffusa est * gratia in labiis tuis, propterea
benedixit te Deus in aeternum

[Psalmus 44]
1 Eructavit cor meum verbum bonum: * dico ego
opera mea Regi.
2 Lingua mea calamus scribae: * velociter
scribentis.
3 Speciosus forma prae filiis hominum, diffusa
est gratia in labiis tuis: * propterea benedixit te
Deus in aeternum.
4 Accingere gladio tuo super femur tuum,
* potentissime.
11 Astitit regina a dextris tuis in vestitu deaurato:
* circumdata varietate.
12 Audi filia, et vide, et inclina aurem tuam: * et
obliviscere populum tuum et domum patris tui.
13 Et concupiscet Rex decorem tuum: * quoniam
ipse est Dominus Deus tuus, et adorabunt eum.
14 Et filiae Tyri in muneribus * vultum tuum
deprecabuntur: omnes divites plebis.
15 Omnis gloria eius filiae Regis ab intus,
* in fimbriis aureis circumamicta varietatibus.
16 Adducentur Regi virgines post eam:

* proximae eius afferentur tibi.
17 Afferentur in laetitia et exsultatione:
* adducentur in templum Regis.
18 Pro patribus tuis nati sunt tibi filii: * constitues
€os principes super omnem terram.
19 Memores erunt nominis tui: * in omni
generatione et generationem.
20 Propterea populi confitebuntur tibi in
aeternum: * et in saeculum saeculi.
21 Gloria Patrl, et Filio, * et Spiritui Sancto.
22 Sicut erat in principio, et nunc, et semper,
* et in saecula saeculorum. Amen.
Ant. Diftusa est * gratia in labiis tuis, propterea
benedixit te Deus in aeternum

V. Tamquam sponsus.
R. Dominus procedens de thalamo suo.
Pater noster,
<qui es in caelis, sanctificetur nomen tuum:
adveniat regnum tuum: fiat voluntas tua, sicut in
caelo et in terra. Panem nostrum quotidianum da
nobis hodie: et dimitte nobis debita nostra, sicut et
nos dimittimus debitoribus nostris:>
V. Et ne nos inducas in tentationem:
R. Sed libera nos a malo.

Exaudi, Domine Iesu Christe, preces servorum
tuorum, et miserere nobis: Qui cum Patre

et Spiritu Sancto vivis et regnas in saecula
saeculorum. Amen.

@Iube Domine, benedicere.
Benedictione perpetua benedicat nos Pater
aeternus. Amen.

Lectio 1
Primo tempore alleviata est terra Zabulon et
terra Nephthali: et novissimo aggravata est
via maris trans lordanem Galilaeae gentium.
Populus qui ambulabat in tenebris, vidit lucem
magnam; habitantibus in regione umbrae mortis,
lux orta est eis.
Parvulus enim natus est nobis, et filius datus est
nobis, et factus est principatus super humerum

eius: et vocabitur nomen eius, Admirabilis,
Consiliarius, Deus, Fortis, Pater futuri saeculi,
Princeps pacis.

V. Tu autem Domine miserere nobis.

R. Deo gratias.

Responsorium 1.
Hodie nobis caelorum Rex de Virgine nasci
dignatus est, ut hominem perditum ad coelestia
regna revocaret:* Gaudet exercitus Angelorum:
quia salus aeterna humano generi apparuit.
V. Gloria in excelsis Deo, et in terra pax
hominibus bonae voluntatis. R. Gaudet exercitus
Angelorum: quia salus aeterna humano generi
apparuit.

Iube Domine, benedicere.
Unigenitus Dei Filius nos benedicere et adiuvare
dignetur. Amen.

Lectio 2
Consolamini, consolamini, popule meus, dicit
Deus vester. Loquimini ad cor Ierusalem, et
advocate eam, quoniam completa est malitia
eius, dimissa est iniquitas illius: suscepit de manu
Domini duplicia pro omnibus peccatis suis. Vox
clamantis in deserto: Parate viam Domini, rectas
facite in solitudine semitas Dei nostri.
V. Tu autem Domine miserere nobis.
R. Deo gratias.

Responsorium 2.
Hodie nobis de coelo pax vera descendit:* Hodie
per totum mundum melliflui facti sunt coeli.
V. Hodie illuxit nobis dies redemptionis novae,
reparationis antiquae, felicitatis aeternae.
R. Hodie per totum mundum melliflui facti sunt
coeli.

Iube Domine, benedicere
Spiritus Sancti gratia illuminet sensus et corda
nostra. Amen.

Lectio 3
Consurge, consurge, induere fortitudine tua,
Sion, induere vestimentis gloriae tuae, lerusalem,
civitas Sancti, quia non adiiciet ultra ut
pertranseat per te incircumcisus et immundus.
Excutere de pulvere, consurge; sede, lerusalem:
solve vincula colli tui, captiva filia Sion. Quia
haec dicit Dominus: Gratis venumdati estis, et
sine argento redimemini.
V. Tu autem Domine miserere nobis.
R. Deo gratias.

Responsorium 3.
Quem vidistis, pastores? dicite, annuntiate nobis,
in terris quis apparuit? * Natum vidimus, et
choros Angelorum collaudantes Dominum.
V. Dicite, quidnam vidistis? et annuntiate Christi
nativitatem.
R. Natum vidimus, et choros Angelorum
collaudantes Dominum.

kPR (10

In II. Nocturno

Ant. Suscepimus * Deus misericordiam tuam in
medio templi tui

[Psalmus 47]
1 Magnus Dominus, et laudabilis nimis * in
civitate Dei nostri, in monte sancto eius.
2 Fundatur exsultatione universae terrae mons
Sion, * latera Aquilonis, civitas Regis magni.
7 Sicut audivimus, sic vidimus in civitate Domini
virtutum, in civitate Dei nostri: * Deus fundavit
eam in aeternum.
8 Suscepimus, Deus, misericordiam tuam, * in
medio templi tui.
9 Secundum nomen tuum, Deus, sic et laus tua
in fines terrae: * iustitia plena est dextera tua.
10 Laetetur mons Sion, et exsultent filiae Iudae:
* propter iudicia tua, Domine.
11 Circumdate Sion, et complectimini eam:
* narrate in turribus eius.

12 Ponite corda vestra in virtute eius:

* et distribuite domos eius, ut enarretis in MBI Ao THLE,
progenie altera. BOUTHHEVIEZ X
13 Quoniam hic est Deus, Deus noster in COMIIM LR 22 BA7= B Dl

aeternum et in saeculum saeculi: [37]* ipse reget
nos in saecula.

4L [14. Gloria Patri, et Filio, * et Spiritui Sancto. IR E LRI
#[15 Sicut erat in principio, et nunc, et semper, HBODEHTTH0DG

FE[* et in saecula saeculorum. Amen. 2z, 7—2v,

Ant. Suscepimus * Deus misericordiam tuam in
medio templi tui

Ant. Orietur * in diebus Domini abundantia
pacis, et dominabitur

[Psalmus 71]
1 Deus, iudicium tuum regi da: * et iustitiam
tuam filio regis:
2 Tudicare populum tuum in iustitia, * et
pauperes tuos in iudicio.
3 Suscipiant montes pacem populo: * et colles
iustitiam.
4 Tudicabit pauperes populi, et salvos faciet filios
pauperum: * et humiliabit calumniatorem.
5 Et permanebit cum sole, et ante lunam, * in
generatione et generationem.
6 Descendet sicut pluvia in vellus: * et sicut
stillicidia stillantia super terram.
7 Orietur in diebus eius justitia, et abundantia
pacis: * donec auferatur luna.
8 Et dominabitur a mari usque ad mare: * et
a flumine usque ad terminos orbis terrarum.
9 Coram illo procident aethiopes: * et inimici
eius terram lingent.
10 Reges Tharsis, et insulae munera offerent:
* reges arabum et Saba dona adducent.
11 Et adorabunt eum omnes reges terrae:
* omnes gentes servient ei:
12 Quia liberabit pauperem a potente: * et
pauperem, cui non erat adiutor.
17 Sit nomen eius benedictum in saecula: * ante
solem permanet nomen eius.
18 Et benedicentur in ipso omnes tribus terrae:
* omnes gentes magnificabunt eum.
19 Benedictus Dominus, Deus Israél, * qui facit

mirabilia solus:
20 Et benedictum nomen maiestatis eius in
aeternum: et replebitur maiestate eius omnis
terra:| 3T | * fiat, fiat.
21 Gloria Patri, et Filio, * et Spiritui Sancto.
22 Sicut erat in principio, et nunc, et sempet,
* et in saecula saeculorum. Amen.
Ant. Orietur * in diebus Domini abundantia
pacis, et dominabitur

Ant. Veritas de terra * orta est, et iustitia de coelo

prospexit

[Psalmus 84]
1 Benedixisti, Domine, terram tuam: * avertisti
captivitatem lacob.
2 Remisisti iniquitatem plebis tuae: * operuisti
omnia peccata eorum.
3 Mitigasti omnem iram tuam: * avertisti ab ira
indignationis tuae.

4 Converte nos, Deus, salutaris noster: * et averte

iram tuam a nobis.

11 Misericordia, et veritas obviaverunt sibi:

* justitia, et pax osculatae sunt.

12 Veritas de terra orta est: * et iustitia de caelo
prospexit.

13 etenim Dominus dabit benignitatem: * et terra

nostra dabit fructum suum.
14 Tustitia ante eum ambulabit: @* et ponet in
via gressus suos.
15 Gloria Patri, et Filio, * et Spiritui Sancto.
16 Sicut erat in principio, et nunc, et semper,
fE|* et in saecula saeculorum. Amen.

Ant. Veritas de terra * orta est, et iustitia de coelo

prospexit

@V. Speciosus forma prae filiis hominum.
R. Diftusa est gratia in labiis tuis.
Pater noster,
<qui es in caelis, sanctificetur nomen tuum:

adveniat regnum tuum: fiat voluntas tua, sicut in
caelo et in terra. Panem nostrum quotidianum da
nobis hodie: et dimitte nobis debita nostra, sicut et
nos dimittimus debitoribus nostris:>

V. Et ne nos inducas in tentationem:

R. Sed libera nos a malo.

Ipsius pietas et misericordia nos adiuvet, qui cum
Patre et Spiritu Sancto vivit et regnat in saecula
saeculorum. Amen.

@Iube Domine, benedicere
Deus Pater omnipotens sit nobis propitius et
clemens. Amen.

Lectio 4
Sermo sancti Leonis Papae.
Salvator noster, dilectissimi, hodie natus est:
gaudeamus. Neque enim fas est locum esse
tristitiae, ubi natalis est vitae: quae consumpto
mortalitatis timore, nobis ingerit de promissa
aeternitate laetitiam. Nemo ab huius alacritatis
participatione secernitur. Una cunctis laetitiae
communis est ratio: quia Dominus noster peccati
mortisque destructor, sicut nullum a reatu
liberum reperit, ita liberandis omnibus venit. Dei
namque Filius secundum plenitudinem temporis,
quam divini consilii inscrutabilis altitudo
disposuit, reconciliandam auctori suo naturam
generis assumpsit humani, ut inventor mortis
diabolus, per ipsam, quam vicerat, vinceretur.
V. Tu autem Domine miserere nobis.
R. Deo gratias.

Responsorium 4.

Tomas Luis de Victoria
O magnum mysterium, et admirabile sacra-
mentum, ut animalia viderent Dominum natum,
iacentem in praesepio: Beata Virgo, cuius viscera
meruerunt portare Dominum Christum.

[ube Domine, benedicere
Christus perpetuae det nobis gaudia vitae.
Amen.

Lectio 5
In quo conflictu pro nobis inito, magno et
mirabili aequitatis iure certatum est, dum
omnipotens Dominus cum saevissimo hoste

non in sua maiestate, sed in nostra congreditur
humilitate: obiiciens ei eamdem formam,
eamdemque naturam, mortalitatis quidem
nostrae participem, sed peccati totius expertem.
Virgo regia Davidicae stirpis eligitur, quae
sacro gravidanda foetu, divinam humanamque
prolem prius conciperet mente, quam corpore.
Et ne superni ignara consilii ad inusitatos paveret
affatus, quod in ea operandum erat a Spiritu
Sancto, colloquio discit angelico: nec damnum
credit pudoris, Dei Genitrix mox futura.

V. Tu autem Domine miserere nobis.

R. Deo gratias.

Responsorium 5.
R. Beata Dei Genitrix Maria, cuius viscera intacta
permanent:* Hodie genuit Salvatorem saeculi.
V. Beata, quae credidit: quoniam perfecta sunt
omnia, quae dicta sunt ei a Domino. R. Hodie
genuit Salvatorem saeculi.

Iube Domine, benedicere
Ignem sui amoris accendat Deus in cordibus
nostris. Amen.

Lectio 6
Agamus ergo, dilectissimi, gratias Deo Patri,
per Filium eius in Spiritu Sancto: qui propter
multam caritatem suam, qua dilexit nos,
misertus est nostri: et cum essemus mortui
peccatis, convivificavit nos Christo, ut essemus
in ipso nova creatura, novumque figmentum.
Deponamus ergo veterem hominem cum actibus
suis: et adepti participationem generationis
Christi, carnis renuntiamus operibus.
V. Tu autem Domine miserere nobis.
R. Deo gratias.

Responsorium 6.
Anonymus (Medici Codex, 16. c)
Sancta et immaculata virginitas, quibus te
laudibus efferam nescio: Quia quem coeli capere
non poterant, tuo gremio contulisti.

In III. Nocturno

Ant. Ipse invocabit * me, alleluia: Pater meus
es tu, alleluia.
Psalmus 88
1 Misericordias Domini * in aeternum cantabo.
2 In generationem et generationem * annuntiabo
veritatem tuam in ore meo.
3 Quoniam dixisti: In aeternum misericordia
aedificabitur in caelis: * praeparabitur veritas tua
in eis.
4 Disposui testamentum electis meis, iuravi
David, servo meo: * Usque in aeternum
praeparabo semen tuum.
5 Et aedificabo in generationem et generationem
*sedem tuam. <.....>
20 Inveni David, servum meum: * oleo sancto
meo unxi eum.
21 Manus enim mea auxiliabitur ei: * et brachium
meum confortabit eum.
22 Nihil proficiet inimicus in eo, * et filius
iniquitatis non apponet nocere ei.
23 Et concidam a facie ipsius inimicos eius: * et
odientes eum in fugam convertam.
24 Et veritas mea, et misericordia mea cum ipso:
* et in nomine meo exaltabitur cornu eius.
25 Et ponam in mari manum eius: * et in
fluminibus dexteram eius.
26 Ipse invocabit me: Pater meus es tu: * Deus
meus, et susceptor salutis meae.
27 Et ego primogenitum ponam illum * excelsum
prae regibus terrae.
28 In aeternum servabo illi misericordiam
meam: * et testamentum meum fidele ipsi.
29 Et ponam in saeculum saeculi semen eius:
37 [* et thronum eius sicut dies caeli. <......>
4L [52 Gloria Patri, et Filio, * et Spiritui Sancto.
53Sicut erat in principio, et nunc, et sempet,
FE|* et in saecula saeculorum. Amen.
Ant. Ipse invocabit * me, alleluia: Pater meus es
tu, alleluia
Ant. Laetantur caeli, et exsultet terra ante faciem
Domini, quoniam venit

[Psalmus 95]
1 Cantate Domino canticum novum: * cantate
Domino, omnis terra.
2 Cantate Domino, et benedicite nomini eius:
* annuntiate de die in diem salutare eius.
3 Annuntiate inter gentes gloriam eius, * in
omnibus populis mirabilia eius.
4 Quoniam magnus Dominus, et laudabilis
nimis: * terribilis est super omnes deos.
11 Laetentur caeli, et exsultet terra: commoveatur
mare, et plenitudo eius: * gaudebunt campi, et
omnia quae in eis sunt.
12 Tunc exsultabunt omnia ligna silvarum a facie
Domini, quia venit: * quoniam venit iudicare
terram.
13 Tudicabit orbem terrae in aequitate,
* et populos in veritate sua.
4L [14 Gloria Patri, et Filio, * et Spiritui Sancto.
15 Sicut erat in principio, et nunc, et semper,
* et in saecula saeculorum. Amen.
Ant. Laetantur caeli, * et exsultet terra ante
faciem Domini, quoniam venit

Ant. Notum fecit * Dominus, alleluia, salutare
suum, alleluia

[Psalmus 97]
1 Cantate Domino canticum novum: * quia
mirabilia fecit.
2 Salvavit sibi dextera eius: * et brachium
sanctum eius.
3 Notum fecit Dominus salutare suum: * in
conspectu gentium revelavit iustitiam suam.
4 Recordatus est misericordiae suae, * et veritatis
suae domui Israél.
5 Viderunt omnes termini terrae * salutare Dei
nostri.
6 Iubilate Deo, omnis terra: * cantate, et exsultate,
et psallite.
7 Psallite Domino in cithara, in cithara et voce
psalmi: * in tubis ductilibus, et voce tubae
corneae.
8 Iubilate in conspectu regis Domini: * moveatur
mare, et plenitudo eius: orbis terrarum, et qui
habitant in eo.

9 Flumina plaudent manu, simul montes
exsultabunt a conspectu Domini: * quoniam
venit iudicare terram.

10 Tudicabit orbem terrarum in iustitia,

* et populos in aequitate.

4L |11 Gloria Patri, et Filio, * et Spiritui Sancto.
12 Sicut erat in principio, et nunc, et semper,
et in saecula saeculorum. Amen.

Ant. Notum fecit * Dominus, alleluia, salutare
suum, alleluia

Ipse invocabit me, alleluia.

R. Pater meus es tu, alleluia.

Pater noster,

<qui es in caelis, sanctificetur nomen tuum:
adveniat regnum tuum: fiat voluntas tua, sicut in
caelo et in terra. Panem nostrum quotidianum da
nobis hodie: et dimitte nobis debita nostra, sicut et
nos dimittimus debitoribus nostris:>

V. Et ne nos inducas in tentationem:

R. Sed libera nos a malo.

A vinculis peccatorum nostrorum absolvat nos
omnipotens et misericors Dominus. Amen.

Iube Domine, benedicere
Evangelica lectio sit nobis salus et protectio.
Amen.

Lectio 7
Lectio sancti Evangelii secundum Lucam.
In illo tempore: Exiit edictum a Caesare Augusto,
ut describeretur universus orbis. Et reliqua.
Homilia sancti Gregorii Papae.
Quia largiente Domino, Missarum solemnia ter
hodie celebraturi sumus, loqui diu de evangelica
lectione non possumus: sed nos aliquid vel
breviter dicere, Redemptoris nostri Nativitas
ipsa compellit. Quid est enim, quod nascituro
Domino mundus describitur, nisi hoc, quod
aperte monstratur, quia ille apparebat in carne,
qui electos suos adscriberet in aeternitate?
Quo contra de reprobis per prophetam dicitur:
Deleantur de libro viventium, et cum iustis non
scribantur.

V. Tu autem Domine miserere nobis.
R. Deo gratias.

Responsorium 7.
R. Beata viscera Mariae Virginis, quae
portaverunt aeterni Patris Filium: et beata ubera,
quae lactaverunt Christum Dominum:* Qui
hodie pro salute mundi de Virgine nasci dignatus
est. V. Dies sanctificatus illuxit nobis: venite
Gentes, et adorate Dominum. R. Qui hodie pro
salute mundi de Virgine nasci dignatus est.

Iube Domine, benedicere
Per Evangelica dicta deleantur nostra relicta.
Amen.

Lectio 8
Lectio sancti Evangelii secundum Lucam.
In illo tempore: Pastores loquebantur ad invicem:
Transeamus usque Bethlehem, et videamus
hoc verbum, quod factum est, quod Dominus
ostendit nobis. Et reliqua.
Homilia sancti Ambrosii Episcopi.
Videte Ecclesiae surgentis exordium. Christus
nascitur, et pastores vigilare coeperunt: qui
Gentium greges, pecudum modo ante viventes,
in caulam Domini congregarent, ne quos
spiritalium bestiarum, per offusas noctium
tenebras paterentur incursus. Et bene pastores
vigilant, quos bonus pastor informat. Grex igitur
populus, nox saeculum, pastores sunt sacerdotes.
V. Tu autem Domine miserere nobis.
R. Deo gratias.

Responsorium 8.
R. Verbum caro factum est, et habitavit in
nobis: * Et vidimus gloriam eius, gloriam quasi
Unigeniti a Patre, plenum gratiae et veritatis.
V. Omnia per ipsum facta sunt, et sine ipso
factum est nihil.
R. Et vidimus gloriam eius, gloriam quasi
Unigeniti a Patre, plenum gratiae et veritatis.

Iube Domine, benedicere
Verba Sancti Evangelii, doceat nos Christus Filius
Dei. Amen.

Lectio 9
Lectio sancti Evangelii secundum Ioannem.
In principio erat Verbum, et Verbum erat apud
Deum, et Deus erat Verbum. Et reliqua.
Homilia sancti Augustini Episcopi.
Ne vile aliquid putares quale consuevisti cogitare,
cum verba humana soleres audire, audi quid
cogites. Deus erat Verbum. Exeat nunc nescio
quis infidelis Arianus, et dicat, quia Verbum Dei
factum est. Quomodo potest fieri, ut Verbum
Dei factum sit, quando Deus per Verbum fecit
omnia? Si et Verbum Dei ipsum factum est; per
quod aliud verbum factum est?Si hoc dicis, quia
hoc est verbum Verbi, per quod factum est illud:
ipsum dico ego unicum Filium Dei.
V. Tu autem Domine miserere nobis.
R. Deo gratias.

Te Deum

Te Deum laudamus: te Dominum confitemur.
Te aeternum Patrem, omnis terra veneratur.
Tibi omnes angeli, tibi Caeli et universae
Potestates:

Tibi Cherubim et Seraphim incessabili voce
proclamant:

Sanctus, Sanctus, Sanctus, Dominus Deus
Sabaoth.

Pleni sunt caeli et terra maiestatis gloriae tuae.
Te gloriosus Apostolorum chorus,

Te Prophetarum laudabilis numerus,

Te Martyrum candidatus laudat exercitus.

Te per orbem terrarum sancta confitetur Ecclesia:
Patrem immensae maiestatis;

Venerandum tuum verum et unicum Filium;
Sanctum quoque Paraclitum Spiritum.

Tu Rex gloriae, Christe.

Tu Patris sempiternus es Filius.

Tu, ad liberandum suscepturus hominem,
non horruisti Virginis uterum.

Tu, devicto mortis aculeo,

aperuisti credentibus regna caelorum.

Tu ad dexteram Dei sedes, in gloria Patris.
Iudex crederis esse venturus.

Sequens versus dicitur flexis genibus

Te ergo quaesumus, tuis famulis subveni, quos

pretioso sanguine redemisti.

Aeterna fac cum Sanctis tuis in gloria numerari.
Salvum fac populum tuum, Domine, et benedic
hereditati tuae.

Et rege eos, et extolle illos usque in aeternum.
Per singulos dies benedicimus te;

Et laudamus nomen tuum in saeculum, et in
saeculum saeculi.

Dignare, Domine, die isto sine peccato nos
custodire.

Miserere nostri, Domine, miserere nostri.

Fiat misericordia tua, Domine, super nos,
quemadmodum speravimus in te.

In te, Domine, speravi: non confundar in
aeternum.

Oratio
V. Dominus vobiscum.
R. Et cum spiritu tuo.

Oremus. Concede, quaesumus omnipotens Deus:

ut nos Unigeniti tui nova per carnem Nativitas
liberet; quos sub peccati iugo vetusta servitus
tenet. Per eumdem Dominum nostrum lesum
Christum Filium tuum, qui tecum vivit et regnat
in unitate Spiritus Sancti, Deus, per omnia
saecula saeculorum.

R. Amen.

Conclusio

V. Dominus vobiscum.
R. Et cum spiritu tuo.
V. Benedicamus Domino.

[EE]| Motet: Puer natus est (Jean Mouton)

L

Puer natus est nobis,

et filius datus est nobis:

Gloria in excelsis Deo.

Et in terra pax hominibus bonae voluntatis.
Verbum caro factum est,

et habitavit in nobis.

Noe, noe, alleluia, alleluia.

L.

Angelus ad pastores ait :

annuntio vobis gaudium magnum.
Hodie natus est Salvator mundi, alleluia.
Magnum nomen Domini Emmanuel,
quod annunciatum est per Gabriel.
Hodie apparuit in Israel,

per Mariam Virginem et per Joseph.
Noe, noe, alleluia, alleluia.

